
ОАК Рўйхати 
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

mailto:scienceproblems.uz@gmail.com
https://t.me/scienceproblems_uz

 Аннотация. В статье речь идёт о построении  в исторических городах медресе, мечеть, рабаты, 
ханака и других сооружений в правления Абдуллахана II их исторические значения. Некоторые из них 
сохраняется в настоящее время. Эти исторические памятники и сооружение сыграет огромную роль в 
воспитание молодого поколение. В данном статье эти вопросы расскрывается анализируя исторических 
источников. 

 Ключевые слова: медресе, мечеть, ханака, исскуство, водные сооружение, исторические города, 
мосты, сельское хозяйство, скверь, крепость.  

Кириш. Ўзбек миллий давлатчилиги тарихида ХVI аср, айниқса Бухоро хонлигида 

Абдуллахон II ҳукмронлиги даври тарихига қизиқиш ва уни тадқиқоти борасида жуда 

кўплаб илмий ишлар бажарилган. Шу боис бугунги кунга кадар Абдуллахон II даври 

билан боғлик тарихий манба ва илмий, бадиий асарлар янада тадқиқотчилар томонидан 

ўрганилиб, илмий муомалага тортилмоқда. Бухоро хонлиги тарихида Абдуллахон II 

даврида бунёд этилган тарихий иншоотларнинг аксарияти сақланиб қолган. Ушбу 

иншоотлар ёш авлоднинг маънавий- маърифий тарбиясида ва миллий-маънавий 

меросимизни бойитишда муҳим аҳамият касб этади. Маънавий меросни асраб-авайлаш 

ва келгуси авлодга етказиш эса ҳар биримизнинг муқаддас бурчимиздир.  

Асосий қисм. Бизга маълумки, тарихий маълумотларнинг гувоҳлигига 

қараганда, Бухоро, Самарқанд, Тошкент, Навоий, Жиззах, Сурхондарё, Қашқадарё 

вилоятларида бугунги кунда сақланиб қолган ўнлаган иморатлар Абдуллахоннинг 

бевосита кўрсатмасига асосан қурилган. Бухородаги Абдуллахон мадрасаси, Жўйбор 

хўжаларига атаб қурилган масжид, хонақоҳ, Гавкушон, янги Чорсу, Абдуллахон тими, 

Тошкентдаги Кўкалдош мадрасаси, Нуротадаги Чашма мажмуидаги Тош Мачит, 

Карманадаги Қосим Шайх хонақоҳи, Чармгар чорбоғ ёнидаги “Абдуллахон уйи”, 1582 

йили (ҳозирги “Цементчи” сиҳатгоҳи ёнида) Зарафшон дарёси устида қурилган кўприк 

шулар жумласидандир. 

Тарихий манбаларнинг гувоҳлик беришича, XVI асрда Карманада “Чорминор” деб 

аталган катта масжиди-жоме (илгари Навоий “Матлуботсавдо” идораси ўрнида) ва 

Тошҳаммом (Кармана деҳқон бозори ёнида) бўлган. XVI асрдаги меъморий 

қурилишларнинг кўпчилиги Абдуллахон номи билан боғлиқлигини ҳисобга олсак, бу 

иморатлар ҳам унинг даврида қурдирилганлиги маълум бўлади.[2; 21-25 б] 

Абдуллахоннинг Карманага эътибори катта эди. Чунки у шу юрт фарзанди бўлган. 

Отаси, бобоси Карманада яшаган ва салтанат эгаси бўлган. Фикримизни далили 

сифатида Ҳофиз Таниш ал-Бухорийнинг қуйидаги маълумотига мурожаат қиламиз: 

“Абдуллахон Балхдан қайтиб давлатининг пойтахти Бухорода бир оз тўхтагандан 

сўнг, жами аркони давлатлари ва аёнлари билан туғилган ери ва асл ватани бўлган 

Карманага биродари Ибодулло Султонни юборади”. 

Унинг даврида мамлакатда шаҳарсозлик ва ободончилик тараққий этган. 

Нафақат ўзи, балки атрофидаги амалдору мулкдорлар ҳам хайру саҳоват билан қурилиш 

қилишган. “Одамлар ўз подшоларининг динида бўлади” мақолига амал этиб, давлат 

бошқарувидаги катта бой ва амалдорлар Абдуллахонга атаб кўп олий бинолар-масжид, 

работ, кўприк ва ҳовузлар бино қилганлар. 

Асарда мамлакатда Х асрда айниқса унинг иккинчи ярмидан бошлаб илм-фан ва 

маданият хам бир қадар ривожланганлигини кўрсатувчи маълумотлар бор.Фан ва 

SCIENCEPROBLEMS.UZ-Ижтимоий-гуманитар фанларнинг долзарб муаммолари № 10 (3)-2023 

 

83 
 

маданият айниқса хонлик пойтахти бўлмиш Бухорода равнақ топди. Биринчидан, 

Абдуллахон даврида шаҳар атрофидаги, ундан тахминан бир фарсах (6-7 км) масофада 

бўлган Сумитон (Жуйбор) қишлоғини ҳам шаҳарга қўшиб, унинг жануби-ғарбий 

тарафида янгидан девор олинди. Ана ўша Сумитонда, Жуйбой хожаларининг 

бобокалони Абубакр Саъд мақбараси атрофида мачит, мадраса ва хонақоҳ бино 

қилинди, бинолар теварагида эса чиройли чорбоғ бунёд этилди. Сумитондан то шаҳар 

марказигача кенг хиёбон чиқарилиб, унинг икки тарафига анвойи дарахтлар ўтқазилди. 

“Шарафномаи шоҳий” муаллифининг гувоҳлик беришича, Сумитонни шаҳарга қўшиб 

олиш ва уни обод қилиш ишлари, Бухоронинг ҳам обод бўлиши қарийб ўн йил (1559 – 

1568) давом қилган. Бундан ташқари, Абдуллахон II даврида фақат Бухоронинг ўзида 

бир эмас, балки тўртта мадраса ( Абдуллахон, Гавкашон, Фатхулла қушбеги, Хожа 

Муҳаммад Порсо мадрасаси), янги Чорсу (1570 йили), Кармана яқинида Зарафшон 

устига кўприк (1582) қурилди. Шаҳар марказида қурилган Абдуллаҳон тими деб аталган 

усти ёпиқ бозор эса нафақат Мовароуннаҳрда, балки бутун жаҳонда машҳур бўлди. 

Масжид, мадраса, карвонсарой, ҳаммом ва бошқа олий бинолар Самарқанд, Тошкент ва 

Балх сингари катта шаҳарлари, балки Тошкент, Термиз, Кўлоб, Ҳирот шаҳарлари ҳақида 

ҳам эътиборга сазовор фактли маълумотлар бор. [13; 46-48 б] 

Бу ўринда ҳижрий 966 – 976 (1559 – 1571) йиллари Абдуллахон II тарафидан 

Бухорога яқин Сумитон қишлоғида қурдирилган мадраса, масжид, хонақоҳ ва бошқа 

иморатлар ҳақида келтирилган маълумот диққатга сазовордир. Асарда бу ҳақда, 

масалан, мана буларни ўқиймиз: “Тангри таолонинг қўллаб-қуватлаши билан хонлик 

курсиси ва жаҳондорлик мансаби соҳибқирон ҳазратларига қарор топиб, кунлар саҳни 

ул ҳазратнинг адолат нурлари ва марҳамат асарлари билан безалгач ўзидан кейин 

нодир нишоналар яхши ном ва эсдаликлар қолдиришни истади...Халк муқтадосининг 

улуғ боболари имом Абубакр Саднинг нурлари файзли мозори ёнида хонакоҳ, масжид, 

мадраса ва бошқа олий бинолар қуриб, атрофини ажойиб ва зебо боғу бўстонлар, билан 

безашни кўнгли саҳифасига ёзган эди. Шунинг учун тарих 966 йилда тажрибали 

муҳандислар синчков меъморлар вақт толеини аниқлаб бино вақтини белгиладилар... 

Йиллар ойлар ва кунлар ўтиб андак замонда тахминан ўн йил ичида шундай бир 

(муҳташам) бино... қурилиб битдики каримлар ҳимматининг фазоси каби кенг саҳнини 

турли мевали дарахтлар билан безатдилар.Унинг ўртасига ғоят тоза ва тиниқликда 

офтоб чашмаси каби ярақлаган кавсар мисол ҳовуз хам қурдилар. Ул кўнгил очадиган 

бинолардан хар бири баланд пештоқларни ва кенг равоқларни ўз ичига олиб қутли асар 

усталар, моҳир наққошлар уларнинг юзига олтин ва хал билан ажиб наққошлар солиб 

бениҳоят латиф ва зебо қилиб турлича такаллуфлар билан кошинлар билан 

безадилар.Олий масжидда беш вақт намоз ўқилар эди. Хушовоз ҳофизлари Қуръон 

оятларини оҳанг билан ўқишларидан осмон авжида фаришталар рақсга 

тушардилар.Мадрасада машҳур олим ва фозиллардан бири муаллимлик маснадида 

ўлтириб диний ва дунёвий илмлардан дарс берарди... 

У ерда таълим олувчилар хам яхши маош билан таъмин этилиб хотиржамлик 

билан илм мутолаа қилиш билан банд эдилар. Файзгох хонақоҳнинг ходимлари хар куни 

мискин етим ва есирга таом беришга аҳамият берардилар.  

Нурлари файзли мозор ёнига комкор (Абдуллахон) учун олий жаннатнинг рашки 

келадиган бир чорбоғ хам қурдирдилар. [Боғ ўртасига] Чин наққошхонаси тақлидида 

бир бино қурдирдиларки, олам пайдо бўлгандан бери унга ўхшашини ҳеч ким 

кўрмаган... 

Шаҳар дарвозасидан то ўша боғгача бўлган тахминан бир фарсах масофада 

йўлнинг икки тарафига иккита ариқ қаздилар ва унинг четларига дарахт ўтқаздилар. 

Хон ҳазратларининг аркони давлати ва аёнлари, хусусан ўша пайтда олий 

муҳрдорлик мансабида бўлган амир Халифа мазкур иморатларни битиришда тамом 

эҳтимом кўрсатди. Иқтидорли амир Жонкелдибий, эътиборли амирзода Валижон мирзо 

ҳамда амир Жултойбий боғу гулзорларни файз асар мозорнинг атрофига тартиб зийнат 

ва такаллуф билан экдилар. Бинолар ва боғ ҳазрат соҳибқироннинг қуввати ва олий 

ҳиммати орқасида қисқа вақт ичида тамом битказилиб, басийрат аҳлининг кимё асар 

назарига мақбул бўлди... Хоқон ўзбек давлатининг қуввати билан мамлакатни 

кенгайтиришни, Мустафо шариатини олий ва пайғамбарлар миллатининг байроғини 

баланд кўтаришни ҳамда пайғамбарлар ворислари бўлган уламолар табақасига ривож 

беришга интилди.Шунинг учун (ҳам) уламоларнинг мустаҳкам ўрни бўлган Бухоронинг 

ташқи қаласида шаҳарнинг ғарб тарафида Хиёбон кўчасида ул ҳазрат қурган 

бинолардан бўлган хон ҳаммоми қаршисида 974 йилда тоқилари баланд гумбазлари 

юқори ва икки қаватли (кўп) ҳужралардан иборат бўлган олий мадраса қуришни 

буюрди. 

Хонлик шаҳарларида илм-фан адабиёт ва китоб санъати ҳам ривож топди. 

Жумладан, “Шарафномайи шоҳий” ҳам ибн Араб Муҳаммад қатағоннинг “Мусаххир ал-

билод”, Амин Аҳмад Розийнинг “Ҳафт иқлим” каби қимматли тарихий асарлари, 

Мутрибийнинг “Тазкират уш-шуаро”, “Нусхайи зебойи Жаҳонгир” биографик асарлари 

каби Абдуллахон даврининг илмий маҳсулидир. Асарда Бухорода яшаб ижод этган 

Мушфиқий, Низом Муаммоий, Муҳаммад Дарвиш Охунд, Қози Поянда Зоминий, мулла 

амир Муҳаммад Амин Зоҳид, Мавлоно Абдулҳаким каби кўплаб олимлар, табиблар ва 

шоирлар ҳақида ҳам маълумот бор. Шунингдек ўзига хос хаттотлик ва наққошлик 

мактаби шакллангани ҳакида ҳам муҳим далиллар бор. Ҳофизи Таниш Бухорий машҳур 

Султон али Машҳадий, Маҳмуд ибн Исъҳоқ аш-Шаҳобий, Дарвиш Муҳаммад Бухорий, 

мавлоно Маҳмуд Музаҳҳиб, Жалолиддин Юсуф, Муҳаммад Мурод Самарқандий каби 

жуда кўп намоёндаларнинг номини ҳам тилга олиб ўтган. 

Асарда Бухоро хонлигининг Эрон, Ҳиндистон, Туркия, Қошғар, Русия ва бошқа 

мамлакатлар билан ХVI асрда олиб борган элчилик, савдо ва маданий алоқалари ҳақида 

ҳам илм-фан учун ўта муҳим маълумотлар келтирилади. 

Хуллас, Абдуллахон даврида Кармана обод ва кўркам манзиллардан бирига 

айланади. Бу даврда қатор ирригация иншоотлари бунёд этилади. Уларнинг 

айримларига кенгроқ тўхталиб ўтамиз: 

986-1578 йилда Карманадан Ғиждувонга борадиган йўлда Ғиждувон туманига 

яқин 18 равоқдан иборат бўлган кўприк қурилади. Бу равоқлар бир неча дарёдан бош 

олган тармоқларга бўлиниб, ҳар бир тармоқ бир неча рудларга бўлиниб, қишлоқ аҳли 

ерлари шу наҳрлардан борадиган сувдан суғорилган.[12; 201 б] 

XVIII асрга оид қўлёзма асарлардан Мирзо Муҳаммад Баде девоннинг “Мажмаъ ал-

арқом”да келтирилган маълумотларга кўра, Зарафшон дарёсининг қуйи оқимида “Пули 

Кармана”, “Пули Меҳтар Қосим”, “Пули Чаҳорминор” ва “Пули Жондор” каби дарёдаги 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 10 (3)-2023 

 

85 
 

сув миқдорини белгиловчи сув ўлчагич ва сув тақсимлагич кўприклар бўлган. [13; 51-53 

б] 

1896 йилда Н. Ф. Ситняковскийнинг ва 1915 йилда қуйи Зарафшонда археологик 

текширишлар ўтказган Л. А. Зиминларнинг ёзишича, ўтган асрнинг охирлари ва 

асримизнинг бошларида “Пули Чаҳорминор” ва “Пули Жондор”ларнинг бир нечта 

равоқлардан иборат айрим қисмлари сақланган бўлса-да, бироқ ҳозирги вақтда 

уларнинг қолдиқлари дарё четидаги эски ўзани остида қолиб кўмилиб кетган. 

1962-1964 йилларда бу сув иншоотларининг қолдиқлари топиб текширилди. [16; 

124-135 б] Улардан биринчиси, “Пули Кармана” Навоий шаҳридан Конимех ва Нуротага 

томон ўтган йўлда Зарафшон дарёси устига қурилган кўприкдан тахминан 3 км юқорида 

жойлашган бўлиб, унинг қолдиқлари Кармананинг ўрта аср қалъаси харобалари 

Хосақўрғон яқинида дарёнинг чап қирғоғида топиб текширилди. Бу иншоотнинг 

қолдиқлари дарё соҳилига ўрнатилган устуннинг бир қисмигина бўлиб, у 26*26*5 ва 

27*27*6 см ҳажмдаги чорбурчакли пишиқ ғиштдан ишланган. Афсуски, унинг асосий 

қисмлари ювилиб кетган. Бироқ бу иншоот тўғрисидаги археологик маълумотларни 

тарихий манбаларда келтирилган айрим маълумотлар билан қисман бўлса-да, 

тўлдириш мумкин. Саид Роқимнинг XVII аср охири ва XVIII аср бошларида ёзилган 

“Тарихи Роқимий” номли қўлёзма асарида келтирилган маълумотларга кўра, “Пули 

Кармана” 1582 йилда Бухоро хони Абдуллахон томонидан бино қилиниб, унинг 18 та 

пештоқли равоқлари, икки томонида 2 тадан 4 та катта миноралари ва устки қисмида 

ҳар икки лаби бўйлаб дандоналари бўлган. [17, 201 б] Равоқларининг сонини ҳисобга 

олганда “Пули Кармана” ўз даврида жуда улкан иншоот ҳисобланган. 

1582 йилда бино қилинган “Пули Кармана”нинг санасига ҳамда унга ишлатилган 

пишиқ ғиштлар билан “Пули Меҳтар Қосим”, “Пули Чаҳорминор” ва “Пули Жондор” 

ғиштларининг деярли бир хилда эканига асосланиб, кейинги учта гидротехника 

иншоотларини XVI асрнинг иккинчи ярми билан саналаш мумкин. 

Тарихий манбаларда келтирилган маълумотларга қараганда, XVI асрда бино 

қилинган бу кўприклардан, юқорида қайд этилганидек, XVI-XVШ асрларда Бухоронинг 

суғориш тармоқлари ҳақобасини белгилаш ва улар бўйлаб Зарафшон дарёси сувини 

тақсимлашда сув айирғич ва сув тақсимлагич иншооти сифатида ҳам фойдаланилган. 

Масалан, суғориш мавсумида Кармана яқинидаги “Пули Кармана”дан ўтказилган 21 

равоқ сувдан 10 равоғи Дуоба тўғонигача Зарафшонда чиқарилган каналларга 

тақсимланган. Демак, XVI асрда бино қилинган “Пули Кармана”, “Пули Меҳтар Қосим”, 

“Пули Чаҳорминор” ва “Пули Жондор”лар тарихий манбаларнинг гувоҳлик беришича, 

Зарафшон дарёси устига қурилган оддий кўприк бўлибгина қолмай, балки Бухоро 

воҳаси бўйлаб суғориш каналларига дарё сувини тақсимловчи иншоот сифатида ҳам 

хизмат қилган. 

Абдуллахон II 1582 йилда қурдирган бу сув омборининг қолдиқлари ҳозирги 

Нурота тумани, Эски Оқчоб қишлоғидаги Бекларсой дарасида сақланиб қолган. 

Абдуллахон бандининг тўғони сланец тошларидан қурилиб, тош палахсалари сувга 

чидамли махсус ганч қоришмаси-кир билан бириктирилган. Тўғоннинг узунлиги асосан 

73 метр, юқориси 83 метр, баландлиги 14 ярим метр. Абдуллахон банди зинапоя 

шаклида қурилган. Бунда сув босими ва унинг кучи ҳисобга олинган ҳолда тўғон 

асосининг қалинлиги 15 метру 30 см, устки қисми 4,5 метр қилиниб, зинапоя шаклида 

қурилган. Тўғон олдида ҳосил бўлган сув омборининг узунлиги 1500 метр, эни 75-125 

метр бўлган. У ўз вақтида сувнинг оқиб чиқиши учун керакли иншоотлар мажмуаси 

билан таъминланган экан. Абдуллахон бандининг аниқ ҳисоб-китобларига кўра пишиқ-

пухта қилиб қурилгани, XVI асрлик миробларимиз геология ва гидрогеология илмидан 

яхшигина хабардор эканликларини кўрсатади. Ўзбекистоннинг ўрта аср гидротехника 

иншоотлари тарихини ўрганиш сел сувларини жамғариб, улардан деҳқончиликда 

фойдаланиш учун сунъий сув омборлари қуриш суғорма Шарқнинг тоғли ва тоғолди 

вилоятлари ирригация техникаси амалиётида қадим замонлардан бери қўлланилиб 

келинганлигини кўрсатди. Демак, Абдуллахон даврида Кармана ва унинг атрофларида 

деҳқончилик, чорвачилик ривожланди, боғ-роғлар кўпайди, турли хилдаги иншоотлар 

қад ростлади.Ушбу иншоотлар миллий маънавиятимиз ва тарихий меросимизни 

бойитишда улкан аҳамият касб этади. 

